
Seduta tal-5 ta' Ottubru, 2007

Citazzjoni Numru. 83/2007

Kawza Nru: 43

Rikors Guramentat Nru: 83/07 JA.

A
-VS-

B et noe
[I-Qorti;

Rat ir-rikors guramentat ipprezentat fis-26 ta’ Frar, 2007 li
permezz tieghu l-attrici esponiet bir-rispett u bil-gurament
ikkonfermat:

1. llli I-esponenti zzewget lill-konvenut fit-18 ta’
April, 2005, minn liema zwied ma twildux tfal;

2. llli I-kunsens tal-partijiet ghal dan iz-zwieg kien
vizzjat b’difett serju ta’ diskrezzjoni ta’ gudizzju fuq il-hajja
mizzewda, jew fuq id-dritt u d-dmirijiet essenzjali taghha,
jew b’anomalija psikologika serja li taghmilha impossibbli
ghal dik il-parti li tagdi I-obbligazzjoni essenzjali taz-zwieg.

3. lli I-kunsens tal-partijiet ghal dan iz-zwieg
inkiseb bl-eskluzjoni pozittiva taz-zwieg innifsu, jew ta’ xi
wiehed jew aktar mill-elementi essenzjali tal-hajja
mizzewga.

4., llli I-kunsens tal-partijiet, ghalkemm ma kinux
interdetti jew morda b’mohhhom, ma kellhomx fiz-zmien li
sar iz-zwieg, ukoll minhabba raguni temporanja, setghat
intelletwali jew ta’ rieda bizzejjed biex jinholoq kunsent
ghaz-zwieg.

5. lIli ghalhekk I-imsemmi zwieg huwa null skond
it-termini ta’ I-artikoli 19(1) (d) u/jew 19(1) (f) u/jew 19(1)
(h).

Ghaldagstant, I-esponenti jitlob bir-rispett lil din |-
Onorabbli Qorti sabiex prevja kull dikjarazzjoni i hija
mehtiega skond il-ligi:-

1. Tiddikjara u tiddeciedi li z-zwieg ikkuntrattat
bejn I-esponenti u l-intimat huwa null u bla effett.

Rat il-lista tax-xhieda.

Rat ir-risposta guramentata pprezentata fis-26 ta’ April,
2007 li permezz taghha I-intimati Kuraturi Deputati Dr.
Anthony Cutajar u [|-P.L. Veronica Rossignaud bil-
gurament taghhom ikkonfermaw:

1. llli fdan l-istadju huma ma humiex edotti mill-
fatti tal-kaz;

2. llli ghalhekk jirriservaw li jipprezentaw risposta
ulterjuri meta u jekk jirnexxielnom jikkommunikaw mar-
rappresentat taghhom, u fdan ir-rigward ir-rikkorenti
ghandha tghaddi lill-esponenti kull indirizz li hija jista’
ghandha ta’ I-assenti B.

Rat il-lista tax-xhieda.
Rat |-affidavits ta’ |-attri¢i u ta’ omissis.

Rat il-verbal tas-seduta tal-11 ta’ Gunju, 2007 illi permezz
tieghu |-kawza thalliet ghas-sentenza.

Ikkunsidrat;

llli I-attrici ged titlob l-annullament taz-zwied kontrattat
bejn il-partijiet fit-18 ta’ April, 2005 a bazi ta’ I-Artiklu 19
(1) (d), (f) u (h) tal-Kapitlu 255 tal-Ligijiet ta’ Malta. II-
konvenuti ma kinux fpozizzjoni li jressqu provi u m’humiex
edotti bil-fatti, izda kif dejjem irretenew il-Qrati Maltin;
‘F'materja ta’ zwieq illi huwa ta’ ordni pubbliku, ma tistax
taghmilha daqgshekk facli li parti tirrepeti kliem il-ligi u I-
parti I-ohra tammetti u b’hekk jirrendu z-zwieg annullabbli
bl-iktar mod facli u espedjenti. Hawn ma ahniex fil-kamp
ta’ kreditu likwidu jew responsabilita’ ta’ xi kollizjoni imma
fkamp I-iktar delikat u serju u I-Qorti ma tistax thalli nies li
kappriccozament wara xi zmien ta’ zwieg jiddeciedu illi
kellhom nuqqas ta’ diskrezzjoni fuq iz-zwieg u meta
jkollhom siehba jew sieheb iehor jergghu jakkwistaw
malajr din id-diskrezzjoni u jsiru maturi. Fejn jirrizultaw
verament ragunijiet ghall-annullament tieghu I-istess
zwieg ghandu jigi annullat pero’ dan ma ghandux ikun
sabiex jigu akkomodati I-kapric¢i ta’ dak jew I-iehor.
Ghalhekk il-kawzali ghall-annullament ghandha tirrizulta
Cara u minghajr dubbju.” (Anna_Tonna vs Alexander
Tonna deciza mill-Qorti ta’ I-Appell fis-6 ta’ Novembru,
1991).

L-artikli ¢itati mill-attur jirrigwardjaw;

19 (1) (d) — vizzju tal-kunsens ta’ xi parti li jkun b’difett
serju ta’ diskrezzjoni fuq il-hajja mizzewga jew fuq id-

drittijiet u dmirijiet essenzjali taghha jew b’anomalija serja
psikologika li taghmilha impossibbli li dik il-parti taqdi |-
obbligazzjonijiet essenzjali taz-zwieg;

19 (1) (f) — li I-kunsens ta’ xi parti ikun inkiseb b’eskluzjoni
pozittiva taz-zwieg jew xi element essenzjali tieghu, jew
tad-dritt ghall-att taz-zwieg;

19 (1) (h) — li I-kunsens kien vizzjat minhabba nuqqas ta’
setgha jew rieda intelletwali.

Kif fakkret ricentement il-Qorti ta’ I-Appell fis-sentenza fil-
kawza fl-ismijiet Sylvia Zammit vs Heleno Zammit (13 ta’
Frar, 2007); “Fl-ewwel lok hija relevanti |-osservazzjoni li
onus probandi et qui dici non ei negat u konformament
ma’ dan il-principju kardinali fmaterja ta’ provi, I-oneru tal-
prova jirrisjedi fuq il-parti Ii tallega. Multo magis fkazijiet
bhal dawn in disamina fejn tezisti fil-ligi presunzjoni dwar
il-validita’ tal-kuntratt taz-zwieg, sakemm ma jigix muri I-
kuntrarju bi prova sodisfacenti li jezistu, wiehed jew aktar,
mir-ragunijiet espressament kontemplati fil-ligi.” (Appell —
Joseph Zammit vs Bernardette Zammit — deciza 27 ta’
Jannar, 2006).

[I-Qorti kompliet tghid illi; “gie osservat fil-kawza Josette
Spiteri vs George Spiteri (Vol. LXXXV-II-81) Ii jinsab
assodat fil-gurisprudenza Ii jkun hemm difett serju ta’
diskrezzjoni kemm il-darba jirrizulta li fil-mument ta’ I-ghoti
ta’ kunsens parti jew ohra tkun priva b’mod sostanzjali
ossija gravi, minn dik il-fakolta’ kritiko-estimattiva jew
kritika valutattiva dwar |-oggetft tal-kunsens taz-zwieg jew
minn dik il-maturita’ affettiva i hija presuppost ghall-
ghazla libera dwar l-imsemmi oggett. Ghalhekk difett serju
ta’ diskrezzjoni ta’ gudizzju mhux semplicement nugqas
ta’ hsieb jew nuqqas ta’ riflessjoni; anqas ma |ffisser li
wiehed jaghmel ghazliet jew jiehu decizjoni zbaljata (in
fatti decizjoni jew ghazla Zzbaljata hi perfettament
kompatibbli ma’ diskrezzjoni ta’ gudizzju — PA Camilleri vs
Camilleri -deciza 21 ta’ Novembru, 1995). Li parti fiz-
zwie§g ma tkunx fehmet sufficjentement fis-sens li ma
tkunx hasbet bizzejjed jew ma tkunx irriflettiet bizzejjed
fuq il-hajja mizzewga jew fuq drittjiet jew dmirijiet
essenzjali tal-hajja mizzewga ma jammontax ghal difett

serju ta’ diskrezzjoni (PA Selina Vella Haber vs Joseph
Gatt deciza fil-15 ta’ April, 1996). Biex ikun hemm in-
nuqqas jew difett serju ta’ diskrezzjoni ta’ gudizzju kif
ravvizat fl-Artiklu 19 (1) (d) irid ikun hemm l-inkapacita’
psikika (mhux necessarjament anomalija psikologika fis-
sens mediku/psikjatriku) jew kostituzzjonali li wiehed
jaghraf u jirrifletti u li jiddeciedi liberament fuq I-oggett tal-
kunsens matrimonjali.

Konformament mal-premess sabiex |-azzjoni attrici
tirnexxi fuq din il-kawzali jehtieg i jigi pruvat
sodisfacentement li fil-mument ta’ |-ghoti tal-kunsens il-
partijiet jew wiehed minnhom kien effett minn difett serju
ta’ diskrezzjoni fuq il-hajja matrimonjali u fuq id-drittijiet u
dmirijiet essenzjali Ii din timporta. ‘In altri termini e’
necessaria la discrezione non tanto per latto in se al
momento di emettere il consenso, quanto per gli impegni
che da quellatto derivano, una discrezione che impegni
per il futuro ° Bersini — Ccitat fil-kawza Angela Spiteri
Selvagqgi vs Joseph Spiteri deciza mill-Prim’Awla fl-4 ta’
Novembru, 1994). L-obbligazzjonijiet essenzjali fil-hajja
matrimonjali huma bazati fuq il-kuncett ta’ unjoni
permanenti, esklussiva u rrevokabbli diretta ghal
komunjoni ta’ hajja u I-prokreazzjoni u t-trobbija ta’ I-ulied.
Din il-kapacita’; li hu jassumi dawn [-obbligi ghandha
tezisti fiz-zewg partijiet (PA_Charles Atkins ve Matilde
Atkins deciza 2 ta’ Ottubru, 2003).

Izda la decizjoni zbaljata u lanqgas kull stat ta’ immaturita’
ma huma sufficjenti biex jintegraw dan il-caput nullitatis.
Ma hemmx bzonn li parti jkollha xi livell gholi ta’ maturita’
Jew edukazzjoni izda ta’ I-ingas il-livell irid ikun li dik I-
istess parti tkun kapaci taghmel il-valutazzjoni shiha,
ponderata u libera dwar iz-zwieg u dwar id-drittijiet u
dmirijiet essenzjali taz-zwieg (PA Melanie Borg vs Joseph
Borq deciza 29 ta’ Ottubru, 2003).

Fil-kaz in ezami |-Qorti thoss li l-attrici giet indotta i
tizzewweg ghaliex il-konvenut kien mghaggdel biex
jakkwista I-Visa. Lanqgas biss galet lill-genituri taghha i
zzewget u jidher ukoll li zzewget ghaliex bdiet fibza’ li ma
kinitx se ssib min jizzewwigha — sfortunatament jidher li

hawn numru ta’ tfajliet b’din il-biza’ u li wassalhom
jizzewgu lill-ewwel ragel i jurihom attenzjoni. Ma huwiex
ghalhekk ta’ sorpriza li z-zwie falla wara ftit xhur. 1l-Qorti
thoss li hemm ragunijiet validi bizzejjed biex iz-zwieg ikun
dikjarat null ghar-ragunijiet imsemmija.

Ghal dawn il-mottivi |-Qorti tilga’ t-talba attrici u
tiddikjara null iz-zwieg bejn il-kontendenti kontrattat
fit-18 ta’ April, 2005. L-ispejjez ikunu bla taxxa izda I-
attrici ghandha thallas provizorjament id-drittjiet u
spejjez tal-kuraturi.

Mogqgrija.

< Sentenza Finali >

